
C.nr.190/22

GJYKATA THEMELORE NE GJILAN, Departamenti i Pérgjithshém, Divizioni Civil, gjyqtari
Venhar Salihu, me bashképunétoren profesionale Bionda Rexhepi, né c¢éshtjen juridike
kontestimore té paditésit B. D. nga Gjilani, té cilin sipas autorizimit e pérfagéson Mustafé Nuhiu,
avokat nga Gijilanit, kundér té paditurés Komuna e Gjilanit-Drejtoria Komunale e Arsimit, me
objekt kontesti kompensimi i shpenzimeve té ushgimit né puné, shpérblimit jubilar dhe pagesa
pér kualifikim-gradim, vlera e kontestit 2,542.36 €, jashté seancés, me daté 15.03.2024, mori kété:

AKTGIJYKIM

I. APROVOHET pjesérisht e bazuar kérkesépadia e paditésit B. D. nga Gijilani dhe
DETYROHET e paditura Komuna e Gjilanit-Drejtoria Komunale e Arsimit, gé né emér té
kompensimit pér shpenzimet e ushqimit pér periudhén kohore sipas vitit shkollor 2018/19 —
21.01.2021, pér 390 dité pune, duke llogaritur nga 2 € né dité, t'ia paguaj shumén prej 780.00 €;
né emér té shpérblimit jubilar pér 10 vite pérvojé pune, duke llogaritur 50 % té vlerés sé pagés
bazé, t'ia paguaj shumén prej 199.87 €; dhe né emér té pérgatitjes profesionale-kualifikimit
fakultet, pér periudhén kohore Shkurt 2019 — Janar 2021, pér 23 muaj, duke llogaritur nga 52.58 €
pér muaj, t'ia paguaj shumén prej 1,209.34 €; apo shumén e pérgjithshme prej 2,189.21 €, me

kamaté ligjore prej 8 % nga data 02.02.2022 si daté e paragitjes sé padisé, e deri né pagesén
definitive, né afat prej 7 dité, nga dita e pranimit té kétij aktgjykimi, nén pasojat e pérmbarimit
ligjor.

Il. REFUZOHET e pabazuar pjesa tjetér e kérkesépadisé sé paditésit sa i pérket shpérblimit
jubilar dhe kompensimit pér kualifikim, e kérkuar mé tepér se shuma e aprovuar né pikén | té kétij
dispozitivi.

Ill. DETYROHET e paditura qé né emér té shpenzimeve té procedurés, t'ia paguaj

paditéses shumén prej 144.00 €, né afat prej 7 dité, nga dita e pranimit té kétij aktgjykimi, nén
pasojat e pérmbarimit ligjor.

Arsyetim

Paditési, pérmes té autorizuarit té tij, mé daté 02.02.2022 ka paraqitur padi né kété
gjykaté kundér té paditurés pér kompensimin e shpenzimeve té ushqgimit né puné, shpérblimit
jubilar dhe pagesa pér kualifikim-gradim, né vleré té kontestit prej 2,542.36 €.

Né padi dhe precizim té kérkesépadisé ka theksuar se i njéjti éshté i punésuar né Shkollén
Fillore té Mesme té Ulét (né vijim: SHFMU) “Abaz Ajeti” né Gjilan, né cilésiné e sekretarit, sipas
kontratés sé karrierés. Ka shtuar se asnjéheré nuk éshté kompensuar nga e paditura pér
kompensimin e shpenzimeve té ushqgimit, pér shpérblimin jubilar dhe pér diferencén né pagé pér
shkak té kualifikimit/licencimit me fakultet, pérkundér gé kjo e drejté i takon sipas vendimit té
geverisé dhe kontratave kolektive, edhe até pér periudhén kohore sipas vitit shkollor 2018/19 —
21.01.2021 pér ushgim dhe Janar 2019 — Shkurt 2021 pér kualifikim, ndérsa pér shpérblim jubilar
pér 10 vite pérvojé pune ka kérkuar shumén prej 421.00 €. Gjykatés i ka propozuar té aprovojé té
bazuar kérkesépadiné e paditésit dhe té detyroj té paditurén né kompensimin e shumés prej
780.00 €, pér shpenzime té ushgimit; 421.00 €, pér shpérblim jubilar; dhe 1,341.36 € pér
kompensimin e kualifikimit. Shpenzimet e procedurés i ka kérkuar né shumén prej 104.00 € pér
pérpilim té padisé dhe 40.00 € pér taksé gjyqésore.

E paditura né pérgjigije né padi ka kundérshtuar né térési té pabazuar kérkesépadiné e
paditésit, duke theksuar se KKAK nuk prodhon efekte juridike te e paditura, meqgenése e njéjta
nuk éshté nénshkruese e saj. Ka vlerésuar se paditési si shérbyes civil nuk mund té kompensohet
lidhur me kéto shpérblime, pér shkak se asnjé i punésuar deri tani nuk ka realizuar kéto té drejta.
Lidhur me kété céshtje ka theksuar se paditési éshté dashur té drejtohet né proceduré
administrative, si dhe ka konsideruar se ka tejkalim té afatit ligjor pér parashtrim té padisé.

Gjykata pas pranimit té pérgjigjes né padi ka konstatuar se jané plotésuar kushtet ligjore
pér marrjen e aktgjykimit jashté seance gjygésore, bazuar né nenin 398 dhe 399.1 té Ligjit pér
Procedurén Kontestimore (LPK).

Gjykata ka gjetur se mes paléve nuk éshté kontestuese se paditési éshté né marrédhénie
puné tek e paditura (fakt i vértetuar nga aktemérimi nr.prot.316 i dt.04.04.2013).

Nuk éshté kontestuese se i njéjti pér periudhén sipas vitit shkollor 2018/19 deri mé
21.01.2021 ka gjithsej 390 dité né puné, té ndara sipas viteve shkollore té pércaktuara si né
vértetimin e SHFMU “Abaz Ajeti”, nr.04/22 té datés 12.01.2022.

Nuk éshté kontestuese se i njéjti ka diplomé bachelor nga Universiteti Shtetéror i Tetovés,
Fakulteti Juridik (fakt i vértetuar nga diploma nr.12-917-04/482 e dt.24.03.2008 dhe vendimi pér
njohjen e gradés universitare, nr.146/2009 i dt.18.05.2009); dhe se pagén bazé e ka né lartési prej
399.75 € - koeficienti 6.3, ndérsa pér kualifikim éshté paguar né shumén prej 55.35 € (fakt i
vértetuar edhe nga lista e Iéshuar né emér té paditésit nga Buxheti i Republikés sé Kosovés).

Gjykata bazuar né nenin 329.1 té LPK-s&, provat né shkresat e Iéndés i gjeti vendimtare
pér vendosje né kété ¢éshtje meritore, pasi té njéjtat jané Iéshuar nga organi shtetéror — kétu vet

e paditura dhe Agjencia e Statistikave té Kosovés, brenda kufijve té kompetencés sé vet, duke
provuar saktésiné e thénieve né kéto dokumente.

Gjykata vlerésoi se nuk ekzistojné pengesa tjera pér dhénien e vendimit meritor, pasi
themelésia e kérkesépadisé, e aprovuar si né pikén | dhe jo themelésia e refuzuar si né pikén Il té
dispozitivit té kétij aktgjykimi del bazuar né Vendimin e Qeverisg, Nr.01/33 té datés 29.08.2008
dhe né Kontratat Kolektive té Arsimit né Kosové té datés 18.04.2017 dhe 22.01.2021.

Né Vendimin e Qeverisé, Nr.01/33 té datés 29.08.2008, i cili vendim ka gené né fuqi deri
mé daté 06.02.2023 (i shfugizuar me Ligjin pér Pagat né Sektorin Publik, Nr.08/L-196), éshté
pércaktuar se té gjithé mésimdhénésit do té kené rritje té pagave té tyre né bazé té kritereve té
licencimit, pra mésimdhénésve, drejtoréve, zévendésdrejtoréve dhe bashképuntoréve
profesional, pérfitojné rritje page me diplomé té shkollés normale 10 % té pagés bazé, me
diplomé té shkollés pedagogjike me nje ngritje te pagés bazé prej 19%, me diplome universitare 3
dhe 4 vjet pérfitojné ngritje té pagés bazé prej 27% dhe me diplomé té ciklit té dyté dhe té treté
(Magjistraturé dhe Doktoraturé) pérfitojné ngritje té pagés bazé prej 35 %.

Zbatimi i kétij vendimi té Qeverisé, rastet e kualifikimit-licencimit éshté né pérputhje edhe
me Mendimin Juridik té Gjykatés Supreme té Kosovés, nr. 214/2023 té datés 05.10.2023.

Né Kontratén Kolektive té Arsimit né Kosové té datés 18.04.2017 dhe 22.01.2021, né
nenin 3, paragrafi 2 éshté pércaktuar se “I (e) punésuar do té thoté punétor ose punétore, i/e
cili/cila ka lidhur marrédhénie pune né pajtim me dispozitat ligjore né fuqi, Kontratés Kolektive né
nivel té vendit dhe késaj kontrate”; nenin 35, paragrafi 7 se “Té punésuarve, u sigurohet
kompensim pér ushqgim gjaté punés, pér ditét e pranisé né puné. Vlera e kompensimit té
shpenzimit té& ushgimit né puné, pér njé dité pune éshté 2€ (dy €) pér té punésuarit gé kané
marrédhénien e punés primare né institucionet arsimore. Punédhénési i cili ka té rregulluar
ushgimin e té punésuarve, pérmes restorantit té kuzhinés ose né njé formé tjetér, nuk ka obligim
kompensimin pér ushgim”; dhe paragrafi 8, pika 8.1 se “Punétorét (anétaré té SBASHKUT-ut), né
vitet jubilare té punésimit pérfitojné shpérblimin jubilar nga punédhénési i fundit, ashtu gé pér 10
vite té pérvojés sé punés i kompensohet 50 % té pagés bazé”.

Dispozitat e Kontratave Kolektive té Arsimit pér vitin 2017 aplikohen pér periudhén
18.04.2017 — 21.01.2021 dhe pér vitin 2021 aplikohen pér periudhén 22.01.2021 — 21.11.2022,
zbatimi i té cilave éshté né pérputhje edhe me Mendimin Juridik té Gjykatés Supreme té Kosovés,
nr.40/2023 té datés 27.02.2023 dhe nr.214/2023 té datés 05.10.2023.

Gjykata vendosi si né pikén | té dispozitivit té kétij aktgjykimi, duke ia aprovuar pjesérisht
té bazuar kérkesépadiné paditésit, ashtu gé ia njohi né térési kérkesén e shpenzimeve té
ushgimit, ndérsa pjesérisht kérkesén e shpérblimit jubilar dhe kompensimit té kualfikimit pér
shkak té lartésisé sé kérkuar né emér té tyre.

Gjykata ka gjetur se e paditura nuk ia ka kompensuar paditésit shpenzimet e ushgimit,
pérkundér se kété e ka pasur detyrim nga KKAK, prandaj detyroi té njéjtén t'ia kompensojé kéto
shpenzime duke e bazuar lartésiné né nenin 35.7, me ¢’rast e ka llogaritur me nga 2 € né dité, pér
390 dité té pranisé né puné.

Gjykata detyroi té paditurén t'ia kompensojé edhe shpérblimin jubilar pér 10 vjet pérvojé
pune paditésit, pasi gjeti se i njéjti ka arritur vitin jubilar gjaté kohés sa ka gené né fugi KKAK
(pérkatésisht deri mé daté 12.01.2022 ka pasur 10 vite e 10 muaj pérvojé pune), ndérsa lartésiné
e bazoi né nenin 35.8, ashtu gé 50 % e vlerés sé pagés bazé prej 399.75 €, arrin shumén e
aprovuar si né pikén | té dispozitivit prej 199.87 €.

Gjykata e detyroi té paditurén edhe né kompensimin e kualifikimit pér periudhén Shkurt
2019 — Janar 2021, pasi gjeti se e paditura nuk ia ka kompensuar paditésit pagén sipas pérgindjes
pér shkak té kualifikimit shkollor, pérkatésisht me fakultet, megé éshté paguar né shumén prej
55.35 € pér kualifikim (fakt i provuar nga lista e pagés), ndérsa sipas pérgindjes sé pércaktuar né
Vendimin e Qeverisé, éshté dashur té paguhet né shumén prej 107.93 €, sipas pérqindjea prej 27
%, prandaj e detyroi té paditurén borxhin e mbetur prej 52.58 € né muaj.

Gjykata vendosi si né pikén Il té dispozitivit té kétij aktgjykimi, pasi paditési ka kérkuar té
kompensohet pér shpérblimin jubilar me 421.00 €, ndérsa nga 50 % e vlerés sé pagés bazé i takon
shuma prej 199.87 €, prandaj pjesén e kérkuar mé tepér ia refuzoi té pabazuar.

Gjykata ia refuzoi edhe pjesén e llogaritur me nga 58.35 € né muaj pér kompensimin e
kualifikimit, pasi nga pérqgindja qé i takon sipas kualifikimit fakultet, paditésit i Eshté mbetur borxh
nga e paditura né shumén prej 52.58 € né muaj.

Pér kamatén, gjykata vendosi né bazé té nenit 382 té LMD-sé.

Lidhur me pretendimin e té paditurés se népunésit civil nuk jané kompensuar dhe pér kété
¢éshtje té njéjtit éshté dashur té ndjekin procedurén administrative, gjykata vleréson se né rastin
konkret statusi i paditésit éshté népunés i shérbimit publik pér té cilin vlejné rregullat e Ligjit té
Punés dhe né kontestet nga marrédhénia e punés me kérkesé monetare nuk éshté obligative t'i
drejtohen paraprakisht me kérkesé né proceduré administrative té paditurés.

Gjykata vendosi si né pikén Il té dispozitivit té kétij aktgjykimi, bazuar né dispozitat ligjore
nga neni 449, 452, 453 dhe 463 té LPK-s&, duke marré parasysh suksesin e paditésit né kété
proceduré dhe kérkesén e specifikuar pér kéto shpenzime, ndérsa sa i pérket lartésisé sé
shpenzimeve té procedurés u bazua né nr. tarifor 6 dhe 7 té Rregullorés pér Tarifén e Avokatéve
té Kosovés.

Nga té lartécekurat, bazuar né nenin 143, paragrafi 1 lidhur me nenin 398 dhe 399 té LPK-
sé, u vendos si né dispozitiv té kétij aktgjykimi.

GJYKATA THEMELORE NE GJILAN
C.nr.190/22, mé daté 15.03.2024
Gjyqtari,
Venhar Salihu

Késhillé juridike: Kundér kétij aktgjykimi palét kané té drejté ankese né afat prej 7 ditg,
nga dita e pranimit né Gjykatén e Apelit, pérmes kétij Gjykate.

